
FELICITATEM.

Iniquum hoc Principis Serenissimi FRANCISCI MOLINO gloriae arbitrarentur omnes, quod tam rudem eius parentalibus Praeficam delegeris, ni scirent illud maxime Tibi, vel post obitum debuisse, quod eius moderationi consulueris. Neque ad piisssimi Principis laudes acciri poterat aptior, quam Religiosus Orator. Et par fuit, ut qui Congregationis meae Patres  habuit primar institutores aetatis, haberet etiam supremae virtutis commendatores, ut Gentilitiae Rotae gyro non absimilis eo defineret, ex quo capit. Hunc eumdem orbem mea conficit Oratio, quae in Te revaluta, non tam verborum, quam obsequii sui summam periodum tuo in nomine absolvit. Praefert illa quidem luctuosum

MANCANO PAGINE

-tia populos aureos effecisset, donari placuit marmore, statua ipsi statura fuit in monumentum amoris. Procul hinc temporis livor, cuius adamantini dentes cuncta corrodunt, non Molina basim ornet orbita: qua tempus celerrime labitur, rota volubilis hic sistat. Nulla unquam laxum hoc caeli intemperies laedat, flammarum vis obruat nulla, nulla ablumat edax vetustas, annorum iniuria deterat nulla. Vitutis hoc simulacrum, reverentiam extorqueat ab ipsis fatis. Quid hoc? Disiecta iam effugit oculos statua, iam strata territur, iam latet? Nimirum vicisset aetatem, ni sui ipsius victor haec iussisset auferri signa virtutis.


Triumphate victores; extruantur caelo conterminae moles, sinuentur arcus, ponantur obelisci, Pyramides attolantur. Erudito labore sculpta Traiano columnam erigite Romani: Orbis terrarum effigiem in Capitolio, Caesaris subiicite pedibus: diebus singulis, numero pares, aereas Demetrio statuite imagines Athenienses Gloriosius sibi trophei extruxit FRANCISCUS cum detruxit, restituit, cum abstulit, cum disiecit, erexit. Quae tantum lapidaea, rudis nimium gloria est; leve decus quod firmitatem emendicat ex marmore: non est cur mortuas curet statuas, qui vivum obtinet in animis simulacrum, quovis aere perennius.


Audistis actenus Moderationis iura, quibus hunc deberi triumphum ostendit. Verum praeferri sibi non patitur: Liberalitas, quae Principem Facit, utcunque caeterae virtutes Principem deceant. Quicunque scilicet dignitatum splendore collucet, hoc sciat sibi debi, quod soli, qui ullo absque discrimine lucem affluenter omnibus impertitur. Vertici altitudine mons fit, unde beneficiorum torrentes devolvantur ad ima; idcirco se norit evectum, ut velut e specula alienas perspicere aerumnas, iisque prospicere facilius possit ex alto. Sit Colossus Imperium, facile collabetur, cum aureum, ut ille, caput habeat, luteos pedes.


Et quot noster victor, aureis vinculis catenatos trahit, triumphalis pompae captivos e quanta animi magnitudine ipsas debellaras opes ostendit? Vincebat ilim Victores ipsos ambitio, cum Capitolium ascendentibus ad triumphum, locorum, quos adiecissent imperio, aut rerum praeclare gestarum imagines splendidis titulis, laureatis lemmiscis, praeferrenttur. Vidissetis hinc montes non saxis, at lucidis lipillis attolli pretio magis quam mole tumentes: illinc flumina plane captiva, quae pretioso veluti compede vincta in cursu ipso non fluerent, moram faciente gemmarum copia. Vidissetis caesos proeliis hostes, eruditi ferri vulneribus vivere in celatura; expugnatas ferro arces assurgere in auro; diruptas armis regiones ditescere argento; in cineres redactas urbes adhuc ignescere in gemmatum nitore. At haec sunt plausibus an luctibus digna spectacula? Sunt harc gloriae an dedecoris argumenta? Quam foedus ille splendor qui tot urbium nitet incendiis! Quam abiecta Maiestas, quae alienis crescit ruinis! Quam tenebris digni, quorum sumus tot excitat lacrymas!


Novum trumphi genus gloriosior victor ostendit. Opima non iactat spolia, quae denudatis eripuerit hostibus, vel quibus vestivit inopes; non auri argentique ducit acervos, quos diruptis eripuerit urbibus, sed quos profusus in pauperes erogavit, non cassides, loricas, clypeos defert, quos victis abstulit, sed arma quibus pauperiem expugnavit non provincias quas detruxit, sed quas ipse servavit, quas rexit, quas proprie virtuti commissas a periculis vindicavit. Hoc est vincere, hos est spolia reportare.


Principes suos, Rivos dixerint Nimidae, impar hic titulus nostri Principis beneficentiae, qui non rivos, at flumina dabat gratiarum. Sibi per somnium visus sit aureum tergum habere Diocletianus. Nostri Principis id praestitit vigilantia, qui aurum per contemptum post terga reiecit, nec illius tanti cupidine potuit nisi ut prodigus sine vitio miseris elargiretur. Nil pretiosius ratus, quam si virtute ditesceret, cum dividebat spolia militi, labores sibi deposcens, lucra sua omnia in meritorum accessionibus aestimavit; exultabat illop raeside egestas, fames, calamitas: opulenta, rerum copia, felicitas exultabat. Ita demum prodesse omnibus semper studuit, ut nil in sua magis amare fortuna videretur, quam quod plurimorum posset votis facilius indulgere.


Haec dum sibi Liberalitas liberius arrogat: siste ( inquit erga patriam Pietas ) nec haec sunt praeconia, hic mihi debetur honor, mihi decernitur hic triumphus. Proprios fuderit proventus, profudit patriae: aurum vicerit: vicit patriae: urbes servaverit, servavitque patriae. Magnificum est pro publico bono avaritiem superare; quid labores? Prodigum nullam pro civibus auri rationem habere;  quid vitae? Commendabiles suas opes elargiri; quid arduas sibi provincias assumere? Gloriosum alios subducere calamitatibus, quid se periculis obiectare? Haec illa.


Ecquis ignorat, quam ingens, quam ardens, quam constans erga patriam amor fuerit in FRANCISCO. Non hic ego firmae virtutis vestigia perlegam, quae delenda numquam impressit aquis, dignus cui uberrima porrigant tributa, dicendi flumina. Per omnes omnino gradus totum sue vitae cursum inter procellas exegit, nullo unquam difficultatum obiice retardatus, nullo fractus malo, suae potuit patriae, cum laudem libertatem auferre, cum effecit captivam amoris. Id unum silere non possum, quod omnium admirationem obtinuit.


Sola regnorum aviditate exercitus intensissimus Christiani nominis hostis, humani, divinique; iuris contemptor in Creticas urbes expeditionem parat, ingentis belli molem adornat. Quolibet inconcussa discrimine haec Republica naves celeriter instruit, deligit milites, expedit arma, Franciscum suprema cum auctoritate praefecit classi, qui praecipitem coerceat torrentem armorum, et Veneti nominis gloria masserat contra ferocientem validissimi hostis potentiam. Erat iam aetate confectus, iam viribus invalidis, post tot labores aliqua demum requies debebatur. Subi tamen libenter onus, militem rapit conscendit naves, deserit littora, pergit, advolat, ruit.


I nunc Thracia immanitas, et excidia, strages, funera meditare. Saevam armatorum effunde colluviem, lateat mare navigiis, militum torrentes, campos inundent, omnes exere vires, virus evome (sic) in Cretam. Habes qui tuos eludat conatus, disiiciat impetus. vinci propellat. Video MOLINAE ROTAE damnatum Ixionem nimis alta tentantem, video Veneta virtute dispersas classes, elatos cadaveribus campos, maris undas sanguine coloratas. Video triumphali curru vestras per caedes, per acruoratos interfectorum cumulos agi Venetum Ducem, cuius orbitam Leo non timet, amat, sed timeat tigris.


Viderat haec caeca licet, viderat fortuna, livorque perculsa, quem aperto non audebat, per insidias appetens, paulatim serpente audacis morbi malignitate, Corcyrae dum ageret, lecto defixit, ut uno in corpore plures deficerent animi, ac tota pene Respublica laboraret. Nonne haec satis illustria sunt argumenta maximae erga patria charitatis?.

Quid vos mor/er (?) Auditores? In immensum iret oratio, singula si vellet virtutum momenta discutere, et earum certamina recensere. Hinc enim primas sini Aequitas postulat, quae solem hunc dum vidi in Leone, vidit in Libra: Humanitas illinc, qua ad omnes se demittere incorupto dignitatis honore, non recusabat. Pugnat hinc militaris Virtus, hinc Prudentia. Rerum hinc, illinc peritia certat armorum.


Iungite dexteras in amico foedera Virtutes. Triumphate omnes; cur de prima contenditis, cum quaelibet fuerit suprema: Molino in ORBE non assignari primum, aut postremum potest. Quae Caelo victorem invexit, currum ducat Pietas caelestis auriga
. Ne aliunde primum lumen, quam a suo Numine haurirent, enascentes Principes, Soli, quem venerabantur Persae consueverant exibere. Ut addiscerent, regiam vertere in delubrum, sacerdotalibus infulis mox natos tegebant Athenienses. Gemellam vere fortius pietatem FRANCISCUS felicissimo horoscopo ad Reipublicae clavum visus est iam a puero destinari, qui non recta dirigitur, nisi magnes addatur pietatis, quae caelum spectet. ROTAS illas reparavit, quas occulto motu sacris in aedibus circumvoluit solitas legimus
, templa tam assidue frequentabat, imo domum ipsam commutavit in Sacrarium. Penes ipsum quinam aditus oppotunior erat ad gratiam, quam per morum integritatem? Nonne adeo Numinis amor occupaverat terrenis affectionibus locum, ut nil gratum reputans, nis quod optimum, nil hstile nisi flagitium, nil goriosum nisi quod aequum, nil delectabile nisi quod honestum, periturae detraxerit felicitati, quod lucraretur aeternae? Nonne toties aulae penetralia publici illum ereptum curis, augusta quam e caelo hauserat, mente, supremo cum Numine altiora tractantem audiere?. Regiam nonne toties purpuram videre, ingenti animi ardore, quo in Deum efferebatur, solito magis erubescentem? Nonne e Principe severissimus Censor, obsequiis non ab aliis, quam a se durus exactor, ostendit, hoc maxime regium, nulli magis imperare, quam sibi? SPHAERA illa, quam stemmate gestat, devictus est orbis, non ut quondam Persarum Regum fastu subiectus pedibus ad tumorem, sed caelestium voto contemptus. Sordescebant enim haec inferiora, cui animus ad summa factus. Et miraberis? Exacte sphaerica  Molina Rota, erecta debuerat haec ima nonnisi tangere in puncto. Quid haec nulli prorsus ignita prolixius prosequor inconsultus? Quis in eo sinceram adeo morum integritatem non suspexit, ut vel optimis potuerit esse vitae vivum exemplar? Quis tantam non est admiratus in aula Pietatem, ut tempus sussuraretur, quo sacris frequentius adesset, et divino saepius pane reficeretur?


Ad calcum revoce omnia. Ut scilicet omnium omnino calculis diceretur optimus, et suum mors addidit CALCULUM. Toties enim lecto decumbens, licet anomo staret, sive mors ipsa timeret cominus aggredi, sive corpus conscium sibi quam ingentem clauderet thesaurum, pretiosam animam retinere contenderet; verius, id pauperum obtinentibus votis, qui tam munificum Principem, tam beneficum Parentem sibi precibus deposcebant, mira tot malorum tolerantia, longissimam sustinuit aegritudinem, et affectionibus, quas nunquam diffiderat, uno agmine praeire iussis ad Deum, suae periodum ORBITAE, absolutissimae suae vitae cursum absolvit, ut coelos sua redderet Sphaera numerosiores. Sic occidit. Qui nesciet semper occasum.


Ne Iustitiae post hanc imaginem capite diminutam exibeatis Aegyptii
; iam caput habuit in Francisco. Virtuti ne cubum subiiciatis; Molinae insedit ROTAE; Serpidis simulacro quid Sphaeras imponitis
? Principem vere vidimus cui mens tota caelestis.


Latebris haec tradere gestiebat Moderatio Tua, dum viveres, Optime Princeps: id maximum in tanta iactura lucrum Tua posse merita liberius recensere: cum in hoc tantummodo displicueris, quod obieris, hoc tantum placet in obitu, quod impune lauderis. At un hoc etiam Tuae consultum Moderationi, cum orator obtigerit, qui Tua potius presserit, quam expresserit decora.


Sileat igitur rudis Orator. Francisci Pietatem, quae iam infidens currui, caelis illum praevehit, dum mortis perstringit audaciam, audite. Procax, enervis, lurida, ferox, terra; I nunc, et  et nulla virtutis reverentia, vel in Heroas falcem rota; I, temne merita, nulla te tangat pietas, fides, fas, pudor supra tam celsos Principes tropheum statue, triumphum iacta. In MOLINUM insidias MOLIRIS frustra. Catenatum, qui traxit agmen vitiorum dum vixit, en dum moritur, ut Virtutum comitatu triumphet.


Integerrimum virum Optimi, Parentem Patriae cives, Senatorem amplissimum Patres, praestantissimum Reipublicae Principem, commendatissimum omnes deploraverint sibi praereptum.


Nunc detonent quaestus, arescant lacrymae, desistat dolor. Tot annorum GYRO nil nisi ROTAS aptavit ad currum, in quo vita cedens, non cedens morti, Capitolium caeleste subiret, numquam interiturus.


Tu quisquis ita cupis in ipso funere triumphare, diligenter attende.

Haec sit iter; manifesta ROTAE vestigia cernens.

F I N I S.

1

P. Angelo Stoppiglia, Statistica dei Padri Somaschi, Vol. I, 1931, Vol. II, 1932, ignora questo Religioso Somasco.

2

A Genova, Piazza S. Maria Maddalena, 11, nella biblioteca annessa all’Archivio Generale dei Padri Somaschi, nel settore AUCTORES, che raccoglie opere di questi religiosi, di P. D’Amore Giacomo si conservano:

· In funere Francisci Molino, oratio, Venezia, p. 57

E’ l’opera che io ritrascritta, ma incompleta, dalla copia della Biblioteca dei Concordi di Rovigo. Segn. AUCTORES 85-85

· Archetypus eloquentiae, prolusio, Venezia, p. 57 

· Anagoge aberrantis eloquientiae, seu prolusio, Venezia, p. 55. 
Segn. AUCTORES 85-86

· Prolusio: Historiae Clypeus, Venezia, p. 62. Segn: AUCTORES 85-88

· Eloquentia in veneto aestu numquam refluens, oratio, Venezia, p. 62
Segn: AUCTORES 85-8

3
A Rovigo, Biblioteca dei Concordi, sono presenti queste opere:

1. In funere Serenissimi Venetiarum Principis Francisci Molino habita a P. D. Jacobo De Amore Clericorum Regularium e Somasca in publico Gymnasio Sanctissimae Trinitatis eloquentiae Professore.

Sua segnatura. SILV. 96.9.12 n 5

2. Archetipus eloquentiae character in priscorum imitatatione retinendus. Prolusio in solemni studiorum repetitione habita a P. D. Jacobo De Amore in Publico Gymnasio PP. Congregationis e Somasca, Rhettorices Professore. Venetiis, MDCLVII, ex typographia Francisci Valvusensis, Pagine 1-14. Segnatura: SILV. 95.6.20 n. 4 e SILV. 96.9.12

3. Anagoge aberrantis eloquentiae, seu prolusio in solemni studiorum repetitione habita a P. D. Jacobo De Amore C. R. Congregationis e Somasca in publico Sanctissimae Trinitatis Gymnasio Rhetorices Professore. Venetiis, MDCLV, Ex typographia  Jacobi Bortoli, pag. 1-15. 

Segnatura: SILV. 95.6.16

4. A Rovigo, Eloquentia in veneto … è presente. Non ho copiato il titolo per esteso. So solo l’anno di pubblicazione: 1662. 

La sua segnatura: SILV. 96.2.22

� Steph. Pedor.


� Arist. In Poeth.


� Gyrat. De diis ……


� Pict. Valt. L. 32.





